                                                                                               ՆԱԽԱԳԻԾ 
  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ
                      «…..»   ………………… 2016  թվականի  N …..…. – Ա

ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ  ԳՈՒՅՔ ՀԱՆՁՆԵԼՈՒ ԵՎ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՆՈՅԵՄԲԵՐԻ 12-Ի N 1303-Ա ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ

Ղեկավարվելով Հայաստանի Հանրապետության քաղաքացիական օրենսգրքի 685-րդ հոդվածով, «Իրավական ակտերի մասին» Հայաստանի Հանրապետության օրենքի 70-րդ հոդվածի 5-րդ մասով և Հայաստանի Հանրապետության կառավարության 2011 թվականի փետրվարի 17-ի  N304-Ն որոշման 1-ին կետով հաստատված կարգի 1-ին կետով` Հայաստանի Հանրապետության և Միջազգային զարգացման ընկերակցության միջև 2011 թվականի ապրիլի 1-ին կնքված «Համայնքների գյուղատնտեսական ռեսուրսների կառավարման և մրցունակության ծրագիր»  և Հայաստանի Հանրապետության ու Վերակառուցման և զարգացման միջազգային բանկի միջև 2014 թվականի օգոստոսի 6-ին կնքված «Համայնքների գյուղատնտեսական ռեսուրսների կառավարման և մրցունակության երկրորդ ծրագիր»  վարկային համաձայնագրերի շրջանակներում ձեռք բերված գույքի շահագործումը ծրագրերի պահանջներին համապատասխան ապահովելու նպատակով` Հայաստանի Հանրապետության կառավարությունը որոշում է.

1. Պետական սեփականություն հանդիսացող և «Հայաստանի Հանրապետության գյուղատնտեսության նախարարության աշխատակազմ» պետական կառավարչական հիմնարկին ամրացված, 2015 թվականին կառուցված,  44987330.0 դրամ սկզբնական արժեքով` ՀՀ Գեղարքունիքի մարզի  Ճամբարակ համայնքի,   Գ. Նժդեհի փողոցի   1/3 հասցեում գտնվող 205,4 քառ. մետր մակերեսով անասնաբուժական սպասարկման կենտրոնի շենքը և 6.7 քառ. մետր ու 2.2 քառ. մետր մակերեսով պարիսպները անժամկետ, անհատույց օգտագործման իրավունքով հանձնել «Ագրոբիզնեսի և գյուղի զարգացման կենտրոն» հիմնադրամին (գտնվելու վայրը՝ Հայաստանի Հանրապետություն, քաղաք Երևան, Ազատության պողոտա 1/21-40):

2. Պետական սեփականություն հանդիսացող` Հայաստանի Հանրապետության Գեղարքունիքի մարզի Ճամբարակի համայնքում գտնվող անասնաբուժական սպասարկման կենտրոնի շենքի անվտանգության համակարգը, գրասենյակային կահույքը և անասնաբուժական սարքերը, համաձայն N 1 հավելվածի, ինչպես նաև «Ռենալտ-Դոկկեր» մակնիշի 4 հատ ավտոմեքենան, համաձայն N 2 հավելվածի, ամրացել Հայաստանի Հանրապետության գյուղատնտեսության նախարարության աշխատակազմ պետական կառավարչական հիմնարկին և անժամկետ, անհատույց օգտագործման իրավունքով հանձնել «Ագրոբիզնեսի և գյուղի զարգացման կենտրոն» հիմնադրամին:  
3. Թույլատրել «Ագրոբիզնեսի և գյուղի զարգացման կենտրոն» հիմնադրամին՝ սույն որոշման 1-ին և 2-րդ կետերում նշված գույքն անհատույց օգտագործման իրավունքով, նպատակային օգտագործման համար հանձնել անասնաբուժական սպասարկման համապատասխան կենտրոնում մասնագիտական գործունեություն իրականացնող` անհատ ձեռնարկատեր հանդիսացող անասնաբույժներին:

4. Հայաստանի Հանրապետության կառավարության 2015 թվականի նոյեմբերի 12-ի «Անհատույց օգտագործման իրավունքով գույք հանձնելու մասին»  N 1303-Ա որոշումը լրացնել հետևյալ բովանդակությամբ` նոր 1.1-ին կետով.

«1.1. Թույլատրել «Ագրոբիզնեսի և գյուղի զարգացման կենտրոն» հիմնադրամին՝ սույն որոշման 1-ին կետում նշված գույքն անհատույց օգտագործման իրավունքով, նպատակային օգտագործման համար հանձնել անասնաբուժական սպասարկման համապատասխան կենտրոնում մասնագիտական գործունեություն իրականացնող` անհատ ձեռնարկատեր հանդիսացող անասնաբույժներին»:
5. Հայաստանի Հանրապետության գյուղատնտեսության նախարարին` 
1) սույն որոշումն ուժի մեջ մտնելուց հետո ապահովել սույն որոշման   1-ին և 2-րդ կետերում նշված գույքի հանձնման-ընդունման աշխատանքների կատարումը, ինչպես նաև 2-րդ կետում նշված ավտոմեքենաների պետական հաշվառումը.
2) «Ագրոբիզնեսի և գյուղի զարգացման կենտրոն» հիմնադրամի հետ կնքել սույն որոշման 1-ին և 2-րդ կետերում նշված գույքի անժամկետ, անհատույց օգտագործման մասին պայմանագրեր (այսուհետ` պայմանագրեր)` նախատեսելով, որ պայմանագրերից բխող` անշարժ գույքի նկատմամբ գույքային իրավունքների պետական գրանցման և ավտոմեքենաների պետական հաշվառման ծախսերն ենթակա են իրականացման «Ագրոբիզնեսի և գյուղի զարգացման կենտրոն» հիմնադրամի միջոցների հաշվին.

3) «Ագրոբիզնեսի և գյուղի զարգացման կենտրոն» հիմնադրամին հանձնվող գույքի օգտագործման պայմանները սահմանել պայմանագրերում` Հայաստանի Հանրապետության և Միջազգային զարգացման ընկերակցության միջև 2011 թվականի ապրիլի 1-ին կնքված «Համայնքների գյուղատնտեսական ռեսուրսների կառավարման և մրցունակության ծրագիր» և Վերակառուցման և զարգացման միջազգային բանկի միջև 2014 թվականի օգոստոսի 6-ին կնքված «Համայնքների գյուղատնտեսական ռեսուրսների կառավարման և մրցունակության երկրորդ ծրագիր»  վարկային համաձայնագրերի պահանջներին համապատասխան:
6. ՀՀ ԿԱ պետական գույքի կառավարման վարչության պետին՝  սույն որոշումն ուժի մեջ մտնելուց հետո «Ագրոբիզնեսի և գյուղի զարգացման կենտրոն» հիմնադրամի հետ կնքել 18.01.2016թ. կնքված N03/0016 և N02/0016  ոչ բնակելի տարածքներիի անհատույց օգտագործման պայմանագրերում սույն որոշման 4-րդ կետից բխող փոփոխությունների իրականացման մասին համաձայնագիր:
                                                                                                     Հավելված N 1
Հայաստանի Հանրապետության

կառավարության  2016 թվականի

…… ……….. N ……..- Ա որոշման

Ցանկ

«Ագրոբիզնեսի և գյուղի զարգացման կենտրոն» հիմնադրամին հանձնվող`                           ՀՀ Գեղարքունիքի մարզի Ճամբարակի համայնքում գտնվող անասնաբուժական սպասարկման կենտրոնում գտնվող գույքի
	NN
	Գույքի անվանումը
	Քանակը

(հատ)
	Միավորի արժեքը               (ՀՀ դրամ)
	Ձեռք բերման տարեթիվը

	1
	Ճամբարակ համայնքի անասնաբուժության սպասարկման կենտրոնի անվտանգության համակարգ
	1
	471983. 0
	2015թ.

	2
	Ցուցանակ
	1
	38000
	2015թ.

	3
	Գովազդային վահանակ
	1
	240000
	2015թ

	4
	Հանդիպումների սեղան
	1
	65000
	2014թ.

	5
	Աթոռներ
	30
	11900
	2014թ.

	6
	Գրասենյակային սեղան
	4
	40000
	2014թ.

	7
	Գրասենյակային բազկաթոռ
	4
	25000
	2014թ.

	8
	Գրասենյակային պահարան
	4
	60000
	2014թ.

	9
	Գրադարակ
	6
	8000
	2014թ.

	10
	Վաճառքի ցուցափեղկ
	3
	38000
	2014թ.

	11
	Վաճառասրահի դարակներ
	3
	37000
	2014թ.

	12
	Պահեստի դարակներ
	20 (մ)
	23500
	2014թ.

	13
	Փոքր սեղան
	1
	28000
	2014թ.

	14
	Արտահագուստի կախիչ
	2
	11000
	2014թ.

	15
	Շերտավարագույրներ
	7
	13500
	2014թ.

	16
	Խոհանոցի կահույք
	1 (հավա քածու)
	272000
	2014թ.

	17
	Սանդուղք
	1
	50000
	2014թ.

	18
	Չհրկիզվող պահարան
	1
	125000
	2014թ.

	19
	Ցուցադրական սառնարան                   TOSHIBA GR-K33UB-C
	1
	257100
	2014թ.

	20
	Խոհանոցային սառնարան             Hisense R-S20DR4SAA/NPA
	1
	149700
	2014թ.

	21
	Պրոյեկտոր                                             OPTOMA S300
	1
	243600
	2014թ.

	22
	Էկրան
	1
	105300
	2014թ.

	23
	Ֆլիպ չարտ
	1
	53700
	2014թ.

	24
	Համակարգիչ                                     Intel Pentium G630
	2
	316 800
	2014թ.

	25
	Սեղանի էլեկտրոնային կշեռք              CRC 5201
	1
	12600
	2014թ.

	26
	Էլեկտրոնային կշեռք                                         ACS 30
	1
	31200
	2014թ.

	27
	Սերմնահեղուկի կոնտեյներ 40լ
	1
	882800
	2014թ.

	28
	Սերմնահեղուկի կոնտեյներ  20լ
	1
	721100
	2014թ.

	29
	Սերմնահեղուկի կոնտեյներ 8լ
	1
	701300
	2014թ.

	30
	Ունելի` ազոտի կոնտեյների համար
	1
	225000
	2014թ.

	31
	Ունելի` անոթից  սերմնահեղուկի ձողիկները հանելու համար
	1
	3800
	2014թ.

	
	Ընդամենը
	
	7186282. 0
	


                           Հավելված N 2

	                                              1.  ՀԻՄՆԱՎՈՐՈՒՄ
«Անհատույց օգտագործման իրավունքով գույք հանձնելու և Հայաստանի Հանրապետության կառավարության 2015 թվականի նոյեմբերի 12-ի N 1303 որոշման մեջ լրացում կատարելու մասին» Հայաստանի  Հանրապետության կառավարության որոշման  նախագծի  ընդունման  

	1
	      Անհրաժեշտությունը

	
	     «Անհատույց օգտագործման իրավունքով գույք հանձնելու և Հայաստանի Հանրապետության կառավարության 2015 թվականի նոյեմբերի 12-ի N 1303 որոշման մեջ լրացում կատարելու մասին» Հայաստանի Հանրապետության կառավարության որոշման նախագծի ընդունումը պայմանավորված է Հայաստանի Հանրապետության և Միջազգային զարգացման ընկերակցության միջև 2011 թվականի ապրիլի 1-ին կնքված «Համայնքների գյուղատնտեսական ռեսուրսների կառավարման և մրցունակության ծրագիր»  վարկային համաձայնագրի և Հայաստանի Հանրապետության ու Վերակառուցման և զարգացման միջազգային բանկի միջև 2014 թվականի օգոստոսի 6-ին կնքված «Համայնքների գյուղատնտեսական ռեսուրսների կառավարման և մրցունակության երկրորդ ծրագիր»  վարկային համաձայնագրի շրջանակներում ձեռք բերված (կառուցված) գույքի շահագործումը  ծրագրերի պահանջներին համապատասխան ապահովելու  անհրաժեշտությամբ:

	2
	Ընթացիկ իրավիճակը և առկա խնդիրները

	
	      Հանրապետության անասնապահությամբ զբաղվող համայնքներում առկա են կենդանիների առողջության պահպանման, վարակիչ հիվանդությունների կանխարգելման, արհեստական սերմնավորման,  ինչպես նաև` գործող անասնաբույժների որակավորման բարձրացման, աշխատանքների համակարգման և նրանց անհրաժեշտ տեխնիկայով, սարքավորումներով ու գործիքներով ապահովման խնդիրներ:
      Հայաստանի Հանրապետության գյուղատնտեսության նախարարության «Գյուղատնտեսական ծրագրերի իրականացման գրասենյակ»  պետական հիմնարկի կողմից իրականացվող «Համայնքների գյուղատնտեսական ռեսուրսների կառավարման և մրցունակության»  ծրագրի շրջանակներում Հայաստանի Հանրապետության Գեղարքունիքի մարզի Ճամբարակի համայնքում կառուցվել է անասնաբուժական սպասարկման կենտրոնի շենք, կենտրոնի  համար ձեռք են բերվել անհրաժեշտ անասնաբուժական սարքավորումներ ու գործիքներ և կահավորման համար անհրաժեշտ այլ գույք, որը ժամանակավոր պահատվության է հանձնվել «Ագրոբիզնեսի և գյուղի զարգացման կենտրոն» հիմնադրամին: Ծրագրերի շրջանակներում ձեռք է բերվել նաև անասնաբուժական ծառայություններ մատուցելու համար հատուկ հարմարեցված «Ռենալտ-Դոկկեր» մակնիշի 4 ավտոմեքենա, որոնք նախատեսված են Հայաստանի Հանրապետության Սյունիքի մարզի Խնձորեսկի, Արագածոտնի մարզի Արտաշավանի,  Գեղարքունիքի մարզի Ճամբարակի  համայնքներում կառուցված, ինչպես նաև Տավուշի մարզի Բերդի համայնքում կառուցվող անասնաբուժական սպասարկման կենտրոնների համար:
     Հաշվի առնելով թվարկված խնդիրների լուծման գործում «Ագրոբիզնեսի և գյուղի զարգացման կենտրոն» հիմնադրամի ունեցած պրակտիկ մեծ փորձը` Համաշխարհային բանկի առաջարկությամբ պայմանավորվածություն է ձեռք բերվել հիմնադրամի հետ` անասնաբուժական սպասարկման կենտրոնների կառավարումը հիմնադրամի կողմից իրականացնելու մասին:     

	3
	Տվյալ բնագավառում իրականացվող քաղաքականությունը

	
	     Հանրապետությունում գյուղի և գյուղատնտեսության զարգացման քաղաքականությունն իրականացվում է Հայաստանի Հանրապետության կառավարության 2010 թվականի նոյեմբերի 4-ի «Հայաստանի Հանրապետության գյուղի և գյուղատնտեսության 2010-2020 թվականների կայուն զարգացման ռազմավարությունը և Հայաստանի Հանրապետության գյուղի և գյուղատնտեսության 2010-2020 թվականների կայուն զարգացման ռազմավարության կատարումն ապահովող միջոցառումների ցանկը հաստատելու մասին» N 1476-Ն որոշման պահանջներին համապատասխան:
     Նախագծի բովանդակությունը համահունչ է բնագավառում իրականացվող քաղաքականությանը: 

	4
	Կարգավորման նպատակը և բնույթը

	
	      «Համայնքների գյուղատնտեսական ռեսուրսների կառավարման և մրցունակության» ծրագրերի իրականացման գլխավոր նպատակն անասնապահության զարգացման խթանումն է հանրապետության այն համայնքներում, որտեղ բնակչության եկամուտների հիմնական աղբյուրն անասնապահությունն է: Ծրագրերով, այլ միջոցառումների թվում, նախատեսվում է նաև աջակցության ցուցաբերում համայնքներում և ֆերմերային տնտեսություններում իրականացվող անասնաբուժական ծառայությունների մատուցման ոլորտին` կենդանիների առողջության պահպանման, վարակիչ հիվանդությունների կանխարգելման, արհեստական սերմնավորման աշխատանքները բարելավելու նպատակով: Այդ խնդիրների լուծման համար կարևորվում են նաև` համայնքային անասնաբույժների համախմբումը, նրանց աշխատանքների համակարգումը,  հմտությունների կատարելագործումը և նրանց կողմից  կլինիկական ծառայությունների մատուցման որակի բարձրացումը, որոնց իրականացումն իր վրա է վերցնում «Ագրոբիզնեսի և գյուղի զարգացման կենտրոն» հիմնադրամը: Համաշխարհային բանկի կողմից «Ագրոբիզնեսի և գյուղի զարգացման կենտրոն» հիմնադրամի ընտրությունը վերոնշյալ խնդիրների լուծմանն աջակցելու համար պատահական չէ: Վերջինիս ընտրությունը կատարվել է` հաշվի առնելով նման աշխատանքներում հիմնադրամի ունեցած մեծ փորձը, ինչպես նաև` այդ աշխատանքների շարունակական լինելու հանգամանքը:  «Ագրոբիզնեսի և գյուղի զարգացման կենտրոն» հիմնադրամի գործունեության հիմնական ոլորտներից է հանրապետությունում  անասնաբուժության և անասնապահության զարգացումը, ինչը համահունչ է «Համայնքների գյուղատնտեսական ռեսուրսների կառավարման և մրցունակության»  ծրագրերի նպատակներին: Հիմնադրամի ծրագրային դրույթներից են` անասնաբույժների ու գյուղացիական տնտեսությունների անդամների շարունակական ուսուցումը, գյուղացիական տնտեսությունների կարողությունների զարգացումը, կենդանիների արհեստական սերմնավորման արմատավորումը և կենդանիների հիվանդությունների դեմ պայքարը, մասնագիտական խորհրդատվությունը, արտասահմանյան փորձի ներդրումը, ֆերմաների արդյունավետ կառավարումը և այլն:
     Ծրագրերի շրջանակներում կառուցված անասնաբուժական սպասարկման կենտրոնները և կենտրոնների համար ձեռք բերված գույքն անմիջականորեն շահագործվելու են անասնաբույժների կողմից, սակայն առկա է նաև դրանց նկատմամբ կազմակերպչական և վերահսկողական գործառույթների իրականացման անհրաժեշտությունը: Հիմնադրամը պատրաստակամություն է հայտնել ստանձնելու նաև ծրագրերի շրջանակներում կառուցված անասնաբուժական սպասարկման կենտրոնների և այդ կենտրոնների համար ձեռք բերված գույքի կառավարումը, ինչը կապահովի ծրագրերի պահանջների իրականացումն առանց լրացուցիչ ֆինանսական ծախսերի: Միաժամանակ, առանց հիմնադրամի և անասնաբույժների համագործակցության, որոշման նախագծով նախատեսված գույքի հանձնումը հիմնադրամին չի կարող ծառայել նախատեսված  նպատակներին, իսկ նախանշված նպատակների իրականացումն անհնարին կլինի, եթե հիմնադրամը հնարավորություն չունենա իրեն անհատույց, անժամկետ օգտագործման իրավունքով հանձնվող գույքը տրամադրելու համապատասխան անասնաբույժների օգտագործմանը: Առաջադրված նպատակների և նշված գործառույթների իրականացումն ապահովելու համար անհրաժեշտ է գույքն  անհատույց օգտագործման իրավունքով տրամադրել հիմնադրամին,  պայմանով, որ վերջինիս իրավունք վերապահվի այն հանձնելու համապատասխան անասնաբույժների օգտագործմանը: Նույն նպատակով անհրաժեշտ է լրացում կատարել նաև Հանրապետության կառավարության 2015 թվականի նոյեմբերի 12-ի N 1303 որոշման մեջ, ինչը հիմնադրամին իրավունք և հնարավորություն կտա նշված որոշմամբ իրեն անհատույց, անժամկետ օգտագործման իրավունքով հանձնված  գույքը ևս հանձնելու համապատասխան անասնաբույժների օգտագործմանը:                       

      «Անհատույց օգտագործման իրավունքով գույք հանձնելու և Հայաստանի Հանրապետության կառավարության 2015 թվականի նոյեմբերի 12-ի N 1303 որոշման մեջ լրացում կատարելու մասին» Հայաստանի Հանրապետության կառավարության որոշման նախագծի ընդունումը նպատակ ունի լուծելու Հայաստանի Հանրապետության կնքած վարկային համաձայնագրերով հաստատված «Համայնքների գյուղատնտեսական ռեսուրսների կառավարման և մրցունակության ծրագրերի» իրականացման խնդիրները: 

	5
	Նախագծի մշակման գործընթացում ներգրավված ինստիտուտները և անձինք

	
	     Նախագիծը մշակվել է ՀՀ գյուղատնտեսության նախարարության աշխատակազմի և «Գյուղատնտեսական ծրագրերի իրականացման գրասենյակ»  պետական հիմնարկի կողմից:

	6
	Ակնկալվող արդյունքները

	
	     Առաջարկվող որոշման նախագծի ընդունման դեպքում կապահովվի`

1) Հայաստանի Հանրապետության Արագածոտնի մարզի Արտաշավանի, Սյունիքի մարզի Խնձորեսկի, Գեղարքունիքի մարզի Ճամբարակի համայնքներում կառուցված անասնաբուժական սպասարկման կենտրոնների կողմից  «Համայնքների գյուղատնտեսական ռեսուրսների կառավարման և մրցունակության» ծրագրերի պահանջներին համապատասխան իրականացվող անասնաբուժական ծառայությունների մատուցման արդյունավետությունը:
2)  Հայաստանի Հանրապետության  չորս մարզի 40 և ավելի համայնքում գործող անասնաբույժների հասանելիություն անասնաբուժական սպասարկման կենտրոնների  ծառայություններին, սարքավորումներին ու գույքին:

3) անասնաբույժների շարունակական ուսուցումը, խորհրդատվությունը, գործող անասնաբույժները տեղեկացված կլինեն ոլորտի նորարարությունների, արտասահմանյան փորձի մասին, կիրականացվի անհրաժեշտ մոնիտորինգ և այլն:

	                                                       2. ՏԵՂԵԿԱՆՔ
      «Անհատույց օգտագործման իրավունքով գույք հանձնելու և Հայաստանի Հանրապետության կառավարության 2015 թվականի նոյեմբերի 12-ի N 1303 որոշման մեջ լրացում կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ  ՀՀ պետական բյուջեում և տեղական ինքնակառավարման մարմինների բյուջեներում ծախսերի և  եկամուտների ավելացման կամ նվազեցման մասին

      «Անհատույց օգտագործման իրավունքով գույք հանձնելու և Հայաստանի Հանրապետության կառավարության 2015 թվականի նոյեմբերի 12-ի N 1303 որոշման մեջ լրացում կատարելու մասին» Հայաստանի Հանրապետության կառավարության որոշման նախագծի ընդունման  կապակցությամբ  ՀՀ պետական բյուջեում և տեղական ինքնակառավարման մարմինների բյուջեներում ծախսերի և եկամուտների էական ավելացում կամ նվազեցում   չի նախատեսվում:

	                                                      3. ՏԵՂԵԿԱՆՔ
      «Անհատույց օգտագործման իրավունքով գույք հանձնելու և Հայաստանի Հանրապետության կառավարության 2015 թվականի նոյեմբերի 12-ի N 1303 որոշման մեջ լրացում կատարելու մասին» Հայաստանի Հանրապետության կառավարության որոշման նախագծի ընդունման  կապակցությամբ  այլ իրավական ակտերում փոփոխություններ և լրացումներ կատարելու անհրաժեշտության բացակայության  մասին
      «Անհատույց օգտագործման իրավունքով գույք հանձնելու և Հայաստանի Հանրապետության կառավարության 2015 թվականի նոյեմբերի 12-ի N 1303 որոշման մեջ լրացում կատարելու մասին» Հայաստանի Հանրապետության կառավարության որոշման  նախագծի ընդունումն այլ իրավական ակտերում փոփոխություններ և լրացումներ կատարելու անհրաժեշտություն չի առաջացնում:

	                                                      4. ՏԵՂԵԿԱՆՔ
Միջազգային պայմանագրերով ստանձնած պարտավորություններին       «Անհատույց օգտագործման իրավունքով գույք հանձնելու և Հայաստանի Հանրապետության կառավարության 2015 թվականի նոյեմբերի 12-ի N 1303 որոշման մեջ լրացում կատարելու մասին» Հայաստանի Հանրապետության կառավարության որոշման նախագծի համապատասխանության մասին
    «Անհատույց օգտագործման իրավունքով գույք հանձնելու և Հայաստանի Հանրապետության կառավարության 2015 թվականի նոյեմբերի 12-ի N 1303 որոշման մեջ լրացում կատարելու մասին» Հայաստանի Հանրապետության կառավարության որոշման նախագիծը չի հակասում Հայաստանի Հանրապետության միջազգային պայմանագրերով ստանձնած պարտավորություններին:

	                                                     5. ՏԵՂԵԿԱՆՔ
      «Անհատույց օգտագործման իրավունքով գույք հանձնելու և Հայաստանի Հանրապետության կառավարության 2015 թվականի նոյեմբերի 12-ի N 1303 որոշման մեջ լրացում կատարելու մասին» Հայաստանի Հանրապետության կառավարության որոշման նախագծի կազմմանը և քննարկմանը  հասարակության մասնակցության մասին
       «Անհատույց օգտագործման իրավունքով գույք հանձնելու և Հայաստանի Հանրապետության կառավարության 2015 թվականի նոյեմբերի 12-ի N 1303 որոշման մեջ լրացում կատարելու մասին»  Հայաստանի Հանրապետության կառավարության որոշման նախագծի կազմմանը և քննարկմանը հասարակությունը մասնակցություն չի ունեցել:

	                                                          6. ՏԵՂԵԿԱՆՔ
      «Անհատույց օգտագործման իրավունքով գույք հանձնելու և Հայաստանի Հանրապետության կառավարության 2015 թվականի նոյեմբերի 12-ի N 1303 որոշման մեջ լրացում կատարելու մասին» Հայաստանի Հանրապետության կառավարության որոշման նախագծի վերաբերյալ  հասարակության իրազեկվածության մասին
       «Անհատույց օգտագործման իրավունքով գույք հանձնելու և Հայաստանի Հանրապետության կառավարության 2015 թվականի նոյեմբերի 12-ի N 1303 որոշման մեջ լրացում կատարելու մասին»  Հայաստանի Հանրապետության կառավարության որոշման նախագծի էլեկտրոնային տարբերակը, մինչև նախագիծը ՀՀ կառավարության նիստի քննարկմանը ներկայացնելը, տեղադրվելու է ՀՀ կառավարության ինտերնետային կայքում` e-gov.am հասցեում:


                                                  ԱՄՓՈՓԱԹԵՐԹ
            «Անհատույց օգտագործման իրավունքով գույք հանձնելու և Հայաստանի Հանրապետության կառավարության 2015 թվականի նոյեմբերի 12-ի N 1303 որոշման մեջ լրացում կատարելու մասին» Հայաստանի Հանրապետության կառավարության որոշման նախագծի  առնչությամբ ՀՀ շահագրգիռ մարմինների առարկությունների և առաջարկությունների վերաբերյալ
	Առարկությունների և առաջարկությունների
հեղինակը
(ամսաթիվը, համարը)
	Առարկությունների և առաջարկությունների բովանդակությունը
	Եզրակացություն


	1. Հայաստանի 

Հանրապետության ֆինանսների նախարարություն

03.05.2016 թվական
N 01/83-3/13399-16

2. Հայաստանի Հանրապետության տարածքային կառավարման և զարգացման նախարարություն
11.05.2016 թվական

N 01/15.1/1334-16

3.  Հայաստանի 
Հանրապետության կառավարությանն առընթեր պետական գույքի կառավարման վարչություն
06.05.2016 թվական
N 01/22.22/2325-16

4. Հայաստանի Հանրապետության արդարադատության նախարարություն
06.06.2016 թվական

N 01/14/6877-16


	Առաջարկվում է`

1)  Նախագծի 1-ին կետն համապատասխանեցնել Հայաստանի Հանրապետության կառավարության 2011 թվականի փետրվարի      17-ի N 304-Ն որոշմամբ հաստատված հավելվածի 2-րդ կետին: Մասնավորապես, նշված կետում անհրաժեշտ է ներկայացնել անշարժ գույքի գնահատված արժեքը և «Ագրոբիզնեսի և գյուղի զարգացման կենտրոն» հիմնադրամի գտնվելու վայրը:

2)  Նախագծի 4-րդ կետի առաջին պարբերությունը խմբագրել հետևյալ բովանդակությամբ. «Հայաստանի Հանրապետության կառավարության                       2015 թվականի նոյեմբերի                12-ի «Անհատույց օգտագործման իրավունքով գույք հանձնելու մասին»                    N 1303-Ա որոշումը լրացնել հետևյալ բովանդակությամբ` 1.1-ին կետով»:

3) Նախագծի 5-րդ կետի 2-րդ ենթակետում «պայմանագրեր» բառից հետո ավելացնել «(այսուհետ` պայմանագրեր)» բառերը:

Դիտողություններ և առաջարկություններ չունի:
Առաջարկվում է`

որոշման նախագիծը համապատասխանեցնել Հայաստանի Հանրապետության կառավարության 2011 թվականի փետրվարի      17-ի N 304-Ն որոշմամբ սահմանված պահանջներին, մասնավորապես`

1)  որոշմամբ   

 հաստատված 

կարգի 5-րդ և 6.2-րդ կետերի համաձայն` հիմնադրամներին անշարժ գույքն անհատույց օգտագործման իրավունքով կարող է տրամադրվել որևէ ոլորտի կամ տարածաշրջանի զարգացմանն ուղղված` ծրագրի օրինակելի ձևին համապատասխանող ծրագրի  առկայության դեպքում` ծրագրի իրականացման համար անհրաժեշտ ժամկետով.
2) անհատույց օգտագործման իրավունքով տրամադրված տարածքը կամ դրա մասն օգտագործողի կողմից որևէ գույքային իրավունքով չի կարող տրամադրվել այլ անձի:

Առաջարկվում է`

1)  Նախագծի 3-րդ կետը խմբագրել` նկատի ունենալով, որ «Ագրոբիզնեսի և գյուղի զարգացման կենտրոն» հիմնադրամը նախագծի 1-ին և 2-րդ կետերում նշված գույքն անհատույց օգտագործման իրավունքով, նպատակային օգտագործման իրավունքով կարող է հանձնել անասնաբուժական սպասարկման կենտրոնին, այլ ոչ թե «կենտրոնը սպասարկող անձանց»` համաձայն  ՀՀ քաղաքացիական օրենսգրքի 685-րդ, 689-րդ հոդվածների պահանջների:

2) Նույն` 3-րդ կետից, ինչպես նաև 4-րդ կետից հանել «պատասխանատու մնալով Հայաստանի Հանրապետության գյուղատնտեսության նախարարության առջև» բառերը` նկատի ունենալով, որ անհատույց օգտագործման իրավունքով հանձնված գույքը պահպանելու պարտականություններին վերաբերող հարաբերությունները կարգավորվում են գույքի անհատույց օգտագործման պայմանագրով` համաձայն ՀՀ քաղաքացիական օրենսգիրքի 693-րդ հոդվածի պահանջների: 

3) Նախագծի 5-րդ կետի 1-ին ենթակետում «ապահովել» բառից առաջ ավելացնել «սույն որոշումն ուժի մեջ մտնելուց հետո» բառերը:
	1) Ընդունվել է մասնակիորեն:
      Գույքը, որը նախատեսվում է հանձնել անհատույց օգտագործման, ձեռք է բերվել (կառուցվել է) որոշման նախագծում նշված վարկային համաձայնագրերով հաստատված ծրագրերով նախատեսված միջոցներով և ծրագրերի պահանջների իրականացման նպատակով: Ձեռք բերելուց (կառուցելուց) անմիջապես հետո, գործող ընթացակարգերի համաձայն, մինչև ՀՀ կառավարության կողմից գույքի կարգավիճակի վերաբերյալ որոշման ընդունումը գույքը հանձնվել  է «Ագրոբիզնեսի և գյուղի զարգացման կենտրոն» հիմնադրամին` միաժամանակ թույլատրելով  այդ
գույքի նպատակային նշանակությամբ օգտագործումը: Վարկային համաձայնագրի պայմաններից և  առկա իրավիճակից ելնելով հնարավոր չէ պահպանել ՀՀ կառավարության 17.02.2011թ.                  N 304-Ն որոշման պահանջը և գույքը նույն կազմակերպությանը հանձնել ոչ թե սկզբնական, այլ` վերագնատված արժեքով: Որոշման նախագծում ավելացվել է «Ագրոբիզնեսի և գյուղի զարգացման կենտրոն» հիմնադրամի գտնվելու վայրը:
2) Ընդունվել է` 4-րդ կետի առաջին պարբերությունը խմբագրվել է:
3) Ընդունվել է:
1) Ընդունվել է մասնակիորեն:

Նախագծին կցվել է «Ագրոբիզնեսի և գյուղի զարգացման կենտրոն» հիմնադրամ կազմակերպության գործունեության ծրագիրը, որը համապատասխանում  է ծրագրի օրինակելի ձևին:                   

      Միաժամանակ, քանի որ հիմնադրամի ծրագրի իրականացման ժամկետը սահմանափակված չէ, այդ իսկ պատճառով գույքը նախատեսվում է տրամադրել անժամկետ օգտագործման:
2) Չի ընդունվել:
     Ծրագրերի շրջանակներում կառուցված անասնաբուժական սպասարկման կենտրոններն անմիջականորեն շահագործվելու են անասնաբույժների կողմից, սակայն առկա է նաև դրանց նկատմամբ կազմակերպչական և վերահսկողական գործառույթների իրականացման անհրաժեշտություն, որն իրականացվելու է «Ագրոբիզնեսի և գյուղի զարգացման կենտրոն» հիմնադրամի կողմից, ինչը կապահովի ծրագրերի պահանջների իրականացումն առանց լրացուցիչ ֆինանսական ծախսերի: Միաժամանակ, եթե հիմնադրամին իրավունք չվերապահվի  իրեն հանձնված գույքը տրամադրելու համապատասխան անասնաբույժների օգտագործմանը, հնարավոր չի լինի ապահովել  Հայաստանի Հանրապետության կողմից կնքված վարկային համաձայնագերերով հաստատված «Համայնքների գյուղատնտեսական ռեսուրսների կառավարման և մրցունակության»  ծրագրերի պահանջների և  նախատեսված  նպատակների արդյունավետ իրականացումը:
1) Ընդունվել է, 
2) Ընդունվել է: Որոշման նախագծում կատարվել է անհրաժեշտ փոփոխություն, իսկ «պատասխանատու մնալով Հայաստանի Հանրապետության գյուղատնտեսության նախարարության առջև» պայմանը կսահմանվի ՀՀ գյուղատնտեսության նախարարության և «Ագրոբիզնեսի և գյուղի զարգացման կենտրոն» հիմնադրամի միջև կնքվելիք գույքի անհատույց օգտագործման մասին պայմանագրում:
3) Ընդունվել է` նախագծի 5-րդ կետի  1-ին ենթակետում «ապահովել» բառից առաջ ավելացվել են «սույն որոշումն ուժի մեջ մտնելուց հետո» բառերը:




